
OKTÓBER
Föstudagur 20. október kl. 11-17 og laugardagur 
21. október kl. 11-16
BragðaGarður
Matarhátíð Slow Food Reykjavík í garðskála Grasagarðs Reykjavíkur. 
Örfyrirlestrar og vinnustofur um góðan, hreinan og sanngjarnan mat 
og markaður á vegum Félags smáframleiðenda matvæla. Þá verður 
líffræðilegri fjölbreytni fagnað með því að tvinna dag kartöflunnar 
saman við hátíðina á laugardeginum. 

DESEMBER
Laugardagur 2. desember kl. 11
Vetrarfuglaskoðun 
Fuglalífið verður skoðað á göngu um Grasagarðinn og farið yfir 
fuglafóðrun að vetri. Þátttakendur eru hvattir til að mæta með kíki með 
sér. Fuglaskoðunin er samstarfsverkefni Grasagarðsins og Fuglaverndar.  

Allir viðburðir hefjast við aðalinngang Grasagarðsins 
nema annað sé tekið fram.
Upplýsingar um fleiri viðburði garðsins er að finna á grasagardur.is 
og facebook.com/grasagardur og í síma 411-8650. 

GUIDED TOURS IN ENGLISH
Free 30 minute guided tours every Friday in June, July and August. 
The tours start at the main entrance at 12:40. 

GARÐSKÁLI OG LYSTIHÚS
Opnunartími:
Vetur frá kl. 10-15
Flóran Café/Bístró er opin daglega í garðskálanum 
á sumrin. Sjá nánar um opnunartíma á floran.is 
og facebook.com/floranbistro.

2023
GRASAGARÐINUM

VIÐBURÐIR Í
Dagar til að njóta!

LÍFVERULEIT Í LAUGARDALNUM 
Í sumar verður boðið upp á lífveruleit í 
Laugardalnum og einnig verður hægt að setja 
sig í spor lítil landkönnuðar í Grasagarðinum. 
Lífveruleitarblöðin og kort landkönnuðarins má fá 
í garðskála Grasagarðsins.

www.grasagardur.is,
Facebook.com/grasagardur
Instagram: reykjavik_botanic_garden
botgard@reykjavik.is, sími 411 8650



Náttúrminjasafn Íslands, Slow Food Reykjavík, verkefni um Ágengar 
plöntur í Reykjavíkurborg og Flóruvini upp á gönguferð í Vatnsmýrinni. 
Í göngunni verða plöntur greindar til tegunda og fjallað um gróður 
svæðisins. Gestir eru hvattir til að taka með sér flórubækur og 
stækkunargler. Gangan hefst við Norræna húsið.

JÚLÍ
Hádegisgöngur í júlí á föstudögum kl. 12-12:30
Hádegisgöngur á ensku á föstudögum í júlí kl. 12:40-13:10

Þriðjudagur 18. júlí kl. 18
Garðtré og runnar
Hvaða tré og runnar henta vel í heimilisgarðinn? Í göngunni kynna 
garðyrkjufræðingar Grasagarðsins tré og runna sem njóta sín vel í 
görðum vegna vaxtarlags, blóma, berja og laufskrúðs. 

Þriðjudagur 25. júlí kl. 20
Fjölærar og frábærar!
Gurrý garðyrkjufræðingur leiðir göngu um Grasagarðinn þar sem hún 
kynnir uppáhaldsplönturnar sínar í garðinum. 

ÁGÚST
Hádegisgöngur í ágúst á föstudögum kl. 12-12:30
Hádegisgöngur á ensku á föstudögum í ágúst kl. 12:40-13:10

Þriðjudagur 15. ágúst kl. 20
Mjólkurjurtir
Mjólkurjurtir eru ein stærsta ættkvísl plantna. Í göngunni verða 
mjólkurjurtirnar í Grasagarðinum skoðaðar og farið yfir ótrúlegan 
fjölbreytileika þeirra.

Þriðjudagur 29. ágúst kl. 20
Garður galdranna
Hvaða plöntur er að finna í garði galdranornar? Í göngunni verða 
allskonar áhugaverðar plöntur skoðaðar sem gætu leynst í töfragarði og 
farið yfir nokkrar galdrauppskriftir sem innihalda kröftugar jurtir. 

SEPTEMBER
Laugardagur 16. september
Dagur íslenskrar náttúru – Uppskeruhátíð
Uppskeruhátíð í Norræna húsinu. Nánar auglýst síðar.

FEBRÚAR
Föstudagur 3. febrúar kl. 18
Safnanótt: Umhirða og viðhald verkfæra
Vel brýnd og heil verkfæri eru bestu vinir garðyrkjufólks! Starfsfólk 
Grasagarðsins og Skógræktarfélags Íslands sýna gestum og gangandi 
réttu handtökin við umhirðu garðverkfæra og gefa góð ráð um hvernig 
megi lengja líftíma verkfæranna.

MARS
Þriðjudagur 21. mars kl. 18
Alþjóðlegur dagur skóga: Skógarjóga
Ragnheiður Ýr Grétarsdóttir jógakennari leiðir skógarjóga í Grasagarðinum. 
Í lok jógatímans verður boðið upp á te úr sítrónujárnurt í garðskála 
Grasagarðsins. Viðburðurinn er í samstarfi við Skógræktarfélag Íslands.

Laugardagur 25. mars kl. 10-13 og þriðjudagur 28. mars kl. 17-20
Listasmiðja: Hansarósin
Kanadíska listakonan Catherine Oxley heldur tvær listasmiðjur í 
Grasagarðinum þar sem viðfangsefnið er hansarósin (Rosa rugosa). 
Í listasmiðjunum mun Catherine kenna þátttakendum að búa til 
hansarósir úr kreppappír.

APRÍL
Laugardagur 1. apríl kl. 17
Sýningaropnun: Ásætur
Sýningin Ásætur er samstarf meistaranema í myndlist við Listaháskóla 
Íslands og meistaranema í sýningargerð við Listaháskóla Íslands og 
Háskóla Íslands. Ellefu myndlistarmenn sýna verk sín og ljóst er að þar 
kennir ýmissa grasa. Margslungið samspil manna, dýra og plöntulífríkis 
verður í aðalhlutverki. Sýningin stendur til 10. apríl.

Þriðjudagur 18. apríl kl. 17
Barnamenningarhátíð: Hæ litla fræ!
Börnum og fjölskyldum þeirra býðst að koma í garðskála Grasagarðsins 
og læra að sá fyrir sumarblómum og matjurtum. Þá verður dreifplöntun 
(priklun) kennd. Krakkarnir mega svo taka plönturnar sínar með heim í lokin. 

Laugardagur 22. apríl kl. 12:30-14:30
Barnamenningarhátíð: Minningar um náttúruna og mikilfengleika 
hennar
Listasmiðja fyrir fjölskyldur á degi Jarðar í umsjón Ásthildar Jónsdóttur 
og Valgerðar Hauksdóttur.

MAÍ
Mánudagur 1. maí
Sýning: Villtar erfðalindir nytjaplantna
Í maí verður sýning í Grasagarðinum um villtar plöntur á norðurslóðum sem 
eru náskyldar landbúnaðarplöntum. Þessar plöntur geta nýst til kynbóta 
nytjajurta og til að tryggja fæðuöryggi og líffræðilegan fjölbreytileika á 
tímum loftslagsbreytinga. Sýningin stendur út maí. 

Miðvikudagur 10. maí kl. 18
Skiptingar fjölæringa
Vorið er góður tími til að endurnýja og fjölga plöntum með skiptingu. Í fræðsl-
unni verður farið yfir hvaða plöntum má skipta, hvenær og hvernig á að gera það.

Þriðjudagur 16. maí kl. 17-18:30
Hollráð í matjurtagarðinum
Gestum býðst að fræðast um sáningu, útplöntun og umhirðu krydd- og 
matjurta auk þess sem farið verður yfir ráðleggingar varðandi smádýrin í 
matjurtagarðinum og hvernig sé hægt að nýta það sem til fellur í jarðvegs-
gerð. Garðyrkjufræðingar Grasagarðsins sjá um fræðsluna og meðlimir úr 
Hvönnum, matjurtaklúbbi Garðyrkjufélags Íslands verða á staðnum ásamt 
fulltrúum Munasafnsins, vísindafólki sem rannsakar örverur og Mervi 
Luoma sem kynnir hvernig hægt er að nýta ágengar plöntur í matargerð.

JÚNÍ
Hádegisgöngur í júní á föstudögum kl. 12-12:30
Hádegisgöngur á ensku á föstudögum í júní kl. 12:40-13:10

Föstudagur 2. júní kl. 9:30
Sýningaropnun: Lífsferill fiðrildis
Nemendur í 5. bekk Laugarnesskóla hafa unnið margvísleg verkefni um 
líffræðilegan fjölbreytileika. Liður í þessu þema er sýning á myndum um 
lífsferil fiðrildis en myndirnar eru unnar í landslag í trjásafni Grasagarðsins. 
Sýningin sem stendur til 4. júní er samstarfsverkefni Laugarnesskóla og 
Grasagarðs Reykjavíkur í tengslum við Erasmus+ verkefnið „Artists and 
botanical gardens: Creating and developing educational innovation“.

Mánudagur 5. júní kl. 17
Sýningaropnun: Loftslagslabbið
Á alþjóðlegum degi umhverfisins verður Loftslagslabbið opnað í 
Grasagarðinum. Sýningin stendur til 30. september.

Sunnudagur 18. júní kl. 14
Dagur villtra blóma: Flóran í Vatnsmýrinni
Þriðji sunnudagur í júní er dagur villtra blóma á Norðurlöndunum. Í tilefni  
dagsins býður Grasagarður Reykjavíkur í samstarfi við Norræna húsið, 


